
 

 

Tíðindaskriv: 
 
Gjaldstovan gjørt sáttmála við Sp/f FarPay um tænastu sum rokningahandfaringarstøð 
Í november 2017 bað Gjaldstovan tveir føroyskar KT veitarar geva tilboð uppá uppgávuna at veita 
landinum tænastur sum rokningahandfaringarstøð næstu 3 árini. Eftir at hava mett um prís, góðsku 
og tænastu varð gjørt av at gera sáttmála við Sp/f FarPay. Kostnaðurin fyri sáttmálatíðarskeiðið er 
414.000 kr., ella 138.000 kr. pr. ár. 
 
Sáttmálin, sum Gjaldstovan hevur gjørt við Sp/f FarPay um at vera rokningahandfaringarstøðin hjá 
landinum, merkir, at tað er bara Sp/f FarPay, sum samskiftir beinleiðis við Búskaparskipan landsins. 
Hetta hevur onga broyting við sær fyri teir veitarar, sum t.d. senda talgildar rokningar umvegis 
Mínrokning/Rokningadepilin ella aðrar vegir.  
 
Í stuttum kann sigast, at ein rokningahandfaringarstøð er ein KT-skipan, sum virkar sum eitt talgilt 
posthús. Allir stovnar, sum brúka Búskaparskipan landsins, hava eina talgilda adressu (eitt GLN-nr.). 
Sendinetið, sum er gjørt til talgildar rokningar, veit, at GLN-nummurini hjá landinum eru skrásett á 
rokningahandfaringarstøðini hjá Sp/f FarPay. Talgildar rokningar, sum verða sendar til GLN-nummur 
hjá landinum, verða sjálvvirkandi stílaðar til rokningahandfaringarstøðina hjá Sp/f FarPay, sum sendir 
tær víðari til Búskaparskipan landsins. Eisini hjá teim veitarum, sum brúka tænastur frá Mínrokning 
hjá P/f Elektron og øðrum líknandi veitarum. 
 
Umframt at virka sum talgilt posthús, ger rokningahandfaringarstøðin hjá Sp/f FarPay eisini, at 
talgildar rokningar, sum hava allar neyðugu upplýsingarnar, men ikki tað snið, sum landið krevur 
(OIOUBL), verða gjørdar um til rætta sniðið. Rokningahandfaringarstøðin hjá Sp/f FarPay kann tí eisini 
samanberast við eina transformatorstøð. Føroyskir veitarar kunnu halda fram at senda talgildar 
rokningar umvegis Sp/f FarPay ella Mínrokning/Rokningadepilin hjá Elektron, sum teir eru vanir, tí Sp/f 
FarPay tekur sær av at gera tær broytingar, sum lógarkravda sniðið hjá landinum møguliga hevur við 
sær. 
 
Tað ber eisini til at nýta so nevndar rokningaportalar, um veitarin ikki broytir uppsetan av 
roknskaparskipan síni. Fleiri eru, sum bjóða slíka tænastu, og frá 1. mars 2018 verður ein 
rokningaportalur, sum Sp/f FarPay útvegar, eisini tøkur á www.gjaldstovan.fo. 
 
 
 
 
 


